
Հայաստանի Հանրապետության կառավարության և Ինդոնեզիայի Հանրապետության կառա​վարության միջև եկամուտների և գույքի կրկնակի հարկումը բացառելու և հարկումից խուսա​փելը կանխելու վերաբերյալ» Հա​մա​ձայ​​նագիրը ստորագրվել է 2005 թվականին: 

Հաշվի առնելով այն հանգամանքը, որ 2005 թվականից հետո որոշակի փոփոխություն​ներ են տեղի ունեցել նմանատիպ համաձայ​նագրերի կնքման համար տիպային օրինակ հան​դի​​​սա​ցող` Տնտեսական համագոր​ծակ​ցության և զարգացման կազմակերպության (ՏՀԶԿ կողմից մշակ​ված մոդելի դրույթ​նե​րում` անհրաժեշտու​թյուն է առաջացել վերանայել նշյալ համա​ձայ​նագրով ամրագրված որո​​​​​​շա​կի դրույթներ: 

Մասնավորապես, «Հայաստանի Հանրապետության կառավարության և Ինդո​նեզիայի Հանրա​պետության կառավարության միջև եկամուտների և գույքի կրկնակի հար​կումը բացա​​ռելու և հարկումից խուսափելը կանխելու վերաբերյալ» Համաձայնագրում լրացումներ կատա​րե​լու մասին» Արձանագրության նախագիծը բաղկացած է 3 հոդվածից: 
Արձանագրության 1-ին հոդվածի համաձայն` Համաձայնագրի 27-րդ` «Տեղե​կություն​նե​րի փոխա​​նակում» հոդ​​վածը համապատասխանեցվել է ՏՀԶԿ կողմից մշակված կրկնակի հարկ​ման համաձայնագրի 2008 թվականի մոդելի համապատասխան դրույթներին: Առա​ջարկ​վող լրաց​​​մամբ ավելի են պարզեցվում բանկային ոլորտին (բանկային գաղտնիք) վերաբերող, ֆինան​​​սական հաստատությունների տրամադրության տակ գտնվող տեղեկու​թյունների փոխա​​նակ​ման և դրանց կիրառման եղանակները: 

Արձանագրության 2-րդ և 3-րդ հոդվածներով սահմանվում են Արձանագրության ուժի մեջ մտնելու և կիրառման ընթացակարգերը:
